Gweithgor Cyfiawnder yng Nghymru
Cylch gorchwyl
Amcan
Darparu trefniadau gweinyddol clir ac effeithlon ar gyfer cyfiawnder yng Nghymru sy'n adlewyrchu'n llawn natur nodedig Cymru a'r corff penodol o gyfreithiau Cymreig yn system gyfiawnder Cymru a Lloegr. 
Pwrpas
Ystyried goblygiadau gweinyddol ac ymarferol ar gyfer y system gyfiawnder y corff sy'n dod i'r amlwg o gyfreithiau Cymreig a wnaed gan Gynulliad Cenedlaethol Cymru ac argymell gwelliannau mewn trefniadau a gweithdrefnau gweinyddol i sicrhau bod cyfreithiau’r Cynulliad yn cael eu hymgorffori'n llawn yn y system gyfiawnder. 
Adrodd i Weinidogion erbyn tymor yr hydref 2016, gan gynnwys cynllun gweithredu arfaethedig i weithredu'r argymhellion a wnaed.
Cwmpas 
Wrth nodi gwelliannau y dylid eu gwneud, bydd y grŵp yn ystyried:
· beth fydd y goblygiadau i gyfiawnder yng Nghymru wrth symud i'r model pwerau a gedwir o ddatganoli fel y nodir ym Mil Cymru 
· goblygiadau cyfansoddiadol ac ymarferol cyfreithiau Cymreig sy'n gwyro o drefn Cymru a Lloegr yn system gyfiawnder Cymru a Lloegr
· yr angen am drefniadau cyfiawnder unigryw i adlewyrchu’r corff sy'n dod i'r amlwg o ddeddfwriaeth a wneir gan y Cynulliad. 
Bydd y grŵp yn archwilio’n benodol:
· Trefniadau rhynglywodraethol - y trefniadau gweithdrefnol y mae angen iddyn nhw fod ar waith rhwng Llywodraeth y Deyrnas Unedig a Llywodraeth Cymru er mwyn sicrhau bod cyfreithiau’r Cynulliad yn cael eu hadlewyrchu wrth weinyddu’r "swyddogaeth gyfiawnder” yn effeithlon. Mae'r rhain yn cynnwys: 
· yr angen am brotocol rhynglywodraethol a'r egwyddorion sy'n sail i ymgysylltu rhwng y ddwy lywodraeth ar faterion cyfiawnder sy’n berthnasol i Gymru; a'r strwythurau mwyaf priodol i’r ddwy lywodraeth ymgysylltu â rhanddeiliaid ar faterion cyfiawnder yn ymwneud â Chymru, a'r gweithdrefnau ar gyfer rhoi gwybod i bartïon â diddordeb am ddeddfwriaeth sydd ar fin cael ei chyflwyno yn y Cynulliad.
· y trefniadau gweinyddol a ddylai fod ar waith mewn perthynas â:
· "swyddogaeth cyfiawnder" - y gweithdrefnau ar gyfer trosi deddfwriaeth y Cynulliad yn newidiadau systemig o ran gweinyddu cyfiawnder (fel rheolau gweithdrefnol, hyfforddiant barnwrol, dyrannu achosion, cynllunio busnes y llys a chostau hyfforddi a chostau eraill Gwasanaeth Erlyn y Goron / yr awdurdodau erlyn). Cynigir y dylid sefydlu is-grŵp i ystyried y fframwaith manwl ar gyfer troseddau, rheolau gweithdrefnol, y llysoedd, dedfrydu a hyfforddiant barnwrol; a
· materion traws-ffiniol, gan gynnwys cymhwyso deddfau’r Cynulliad yn system gyfiawnder Cymru a Lloegr.
Adrodd 
Bydd y grŵp yn darparu adroddiadau cynnydd rheolaidd i'r Ysgrifennydd Gwladol dros Gyfiawnder, Ysgrifennydd Gwladol Cymru a'r Arglwydd Brif Ustus, a bydd yn darparu adroddiad terfynol erbyn tymor yr hydref 2016.
Ymgysylltu â Rhanddeiliaid
Bydd y grŵp yn ymgynghori â rhanddeiliaid perthnasol i lywio ei adolygiad, gan ganolbwyntio ar y rhai sy'n gweinyddu cyfiawnder yng Nghymru a'r rhai sy'n derbyn y gwasanaethau hynny.
Aelodaeth
Bydd y Grŵp yn cael ei gadeirio gan Scott McPherson, Cyfarwyddwr Y Gyfraith, Hawliau a Rhyngwladol yn y Weinyddiaeth Gyfiawnder. Bydd yn cynnwys cynrychiolwyr o'r Weinyddiaeth Gyfiawnder, Swyddfa Cymru, Swyddfa'r Cabinet, y Swyddfa Gartref, Swyddfa’r Twrnai Cyffredinol/Gwasanaeth Erlyn y Goron, y Swyddfa Farnwrol a Llywodraeth Cymru.

